
ADMINISTRASYON RESOUS IMÈN VIL NEW YORK 

 
Avi pou Odyans Piblik ak Posiblite pou Fè Kòmantè sou Pwopozisyon Règ ak Avi pou 

Pwolongasyon Règ Annijans 
 

Kisa nou pwopoze? Pou aplike priyorite Majistra a pou evite moun tonbe nan sitiyasyon 
sanzabri epitou pou retire fanmi yo nan abri pou mete yo nan lojman estab, Administrasyon 
Resous Imèn (Human Resources Administration, HRA) pwopoze pou amande Chapit 7 ak 8 Tit 
68 Règ Vil New York pou: (1) otorize HRA pou (a) ogmante nivo maksimòm pri lwaye ki nan 
pwogram LINC I, LINC II, LINC III, LINC IV, LINC V ak CITYFEPS pou fanmi kin gen senk (5) 
oswa plis moun kote HRA detèmine yo ka pa jwenn lojman nan 90 jou k ap vini yo nan pri lwaye 
ki akseptab anba règ la epi (b) peye mèt kay yo yon ane peman èd pou lwaye davans pou 
apatman yo t ap itilize kòm abri DHS imedyatman anvan yo siyen kontra lwaye a; (2) agrandi 
pwogram LINC I, II, III ak VI pou fanmi ki gen fanm ansent sèlman; (3) ogmante kantite tan kote 
yon moun ka konteste yon desizyon ofisye odyans lan; (4) fè konnen chofaj ak dlo cho dwe fè 
pati nan pri lwaye a; epi (5) fè konnen nenpòt kay k ap resevwa èd LINC pou lwaye dwe gen 
adrès li andedan Vil New York. HRA pwopoze tou pou siprime Chapit 9 Tit 68 la, paske yo pral 
mete dispozisyon ki nan Chapit 9 la kounye a nan Chapit 7 ak 8 dapre règ sa a.  
 
Kilè epi ki kote odyans lan ap fèt? HRA pral òganize yon odyans piblik sou règ ki pwopoze a. 
Odyans piblik la pral fèt a 1:00 A.M. nan dat 6 oktòb 2015. Odyans lan pral fèt nan Spector Hall, 
22 Reade Street, Premye Etaj, anba-lavil Manhattan. 
 
Kijan pou mwen fè kòmantè sou règ yo pwopoze a? Nenpòt moun kapab fè kòmantè sou 
règ yo pwopoze a nan: 
 

• Sitwèb. Ou kapab soumèt kòmantè ou yo ba HRA nan sitwèb règ Vil New York: 
http://rules.cityofnewyork.us. 

 
• Imèl. Ou kapab imèl kòmantè yo alekri nan constituentaffairs@hra.nyc.gov. Tanpri mete 

“LINC/CITYFEPS Proposed Rule” nan liy sijè imèl ou. 
 

• Pa Lapòs. Ou kapab voye kòmantè yo nan adrès: 
 

New York City Human Resources Administration 
The Office of Constituent Services 
150 Greenwich Street, 31st Floor 
New York, NY 10007 

 
• Faks. Ou kapab fakse kòmantè ou yo ba HRA nan nimewo 212-331-5998. Tanpri mete 

“LINC/CITYFEPS Proposed Rule” nan paj kouvèti faks ou. 
  

• Fason pou pran lapawòl nan odyans lan. Nenpòt moun ki vle fè kòmantè sou règ ki 
pwopoze a nan odyans piblik la dwe enskri non li pou pale nan kòmansman odyans lan. 
Ou kapab pale pandan apeprè de (2) minit. 

 
Èske gen yon dat limit pou soumèt kòmantè yo? Dat limit pou soumèt kòmantè alekri ou se 
6 oktòb 2015. 
 

http://rules.cityofnewyork.us/
mailto:constituentaffairs@hra.nyc.gov

Kisa pou mwen fè si mwen bezwen èd pou patisipe nan odyans lan? Si ou bezwen yon 
entèprèt oswa si ou bezwen yon aranjman pou yon andikap nan odyans lan, ou dwe fè nou 
konnen sa anvan mwa septanm 2015. Ou kapab rele nou nan nimewo 929-221-5188, ou kapab 
voye yon faks ban nou nan nimewo 917-639-0296, oswa ou kapab kontakte nou pa lapòs 
nan adrès:  
 

LINC/CITYFEPS Rental Assistance Programs 
150 Greenwich Street, 36th Floor 
New York, NY 10007 
Attention: Public Hearing 

 
Èske mwen kapab revize kòmantè ki fèt sou règ yo pwopoze a? Ou kapab revize kòmantè 
yo fè sou entènèt sou règ yo pwopoze yo depi ou ale sou sitwèb la nan 
http://rules.cityofnewyork.us/. Nan kèk jou apre odyans lan, kopi tout kòmantè moun soumèt sou 
entènèt, kopi tout kòmantè alekri yo, ak yon rezime kòmantè oral moun fè nan odyans piblik la 
konsènan règ yo pwopoze a pral disponib pou piblik la sou sitwèb HRA.  
 
Kisa ki otorize HRA pou fè règ sa a? Seksyon 34, 56, 61, 62, 77, ak 131 Lwa New York sou 
Sèvis Sosyal (New York Social Services Law) ak seksyon 603 ak 1043 Manman-Lwa Vil New 
York otorize HRA pou fè règ sa a yo pwopoze a, ki dwe jwenn apwobasyon Eta a, epitou ki 
annatant. Règ sa a yo pwopoze a pa t endike nan dènye pwogram règleman HRA paske yo pa t 
anvizaje li lè HRA t ap pibliye pwogram nan.  

 

Ki kote mwen kapab jwenn règ HRA yo? Règ HRA yo yo endike nan Tit 68 Règ Vil New 
York. 
 
Ki règ ki detèmine metòd pou fè règ yo? HRA dwe satisfè kondisyon Seksyon 1043 
Manman-Lwa Vil la lè y ap kreye oswa chanje règ yo. Yo fè avi sa a dapre kondisyon Seksyon 
1043 Konstitisyon Vil la.  

 
 

Avi pou Pwolongasyon Règ Annijans 
 
Answit yo bay avi a, dapre Seksyon 1043(i)(2) Manman-Lwa Vil New York, ki endike règ pou 
ijans ki bay HRA otorizasyon pou ogmante nivo maksimòm pri lwaye ki nan pwogram LINC I, 
LINC II, LINC III, LINC IV, LINC V ak CITYFEPS pou sèten fanmi epi pou peye yon ane peman 
èd pou lwaye davans pou sèten fanmi, ki pibliye nan dat 24 jwen 2015, pwolonje pou yon lòt 
swasant (60) jou, jiska 22 oktòb 2015. Lòt swasant (60) jou yo nesesè pou HRA adopte yon règ 
final konsènan chanjman sa yo apre yo fè pwosesis kòmantè piblik la ak odyans lan ki endike 
nan Seksyon 1043(e) Manman-Lwa Vil New York.  
 

http://rules.cityofnewyork.us/

Deklarasyon Rezon ak Objektif  

Pou aplike priyorite Majistra a pou evite moun vin nan sitiyasyon sanzabri epi pou retire fanmi 
yo nan abri pou mete yo nan lojman ki estab, epi nan yon efò k ap fèt nan tèt ansanm avèk 
Manm Komisyon an Depatman Sèvis pou Sanzabri (Department of Homeless Services, DHS), 
Manm Komisyon Administrasyon Resous Imèn Vil New York pwopoze pou fè anpil kalite 
chanjman nan Pwogram Èd Living in Communities (LINC) pou Lwaye ak Sipleman Minisipalite 
Vil la pou Prevansyon Degèpisman Fanmi yo (City Family Eviction Prevention Supplement) ak 
Pwogram Sipleman Minisipalite Vil la pou Soti Fanmi yo (City Family Exit Plan Supplement, 
CITYFEPS). Yon fason espesyal, HRA pwopoze amannman ki endike anba la yo nan Chapit 7 
ak 8 Ti 68 Règ Vil New York: 

• Otorize HRA pou ogmante pri maksimòm lwaye yo nan pwogram LINC I, LINC II, LINC 
III, LINC IV, LINC V ak CITYFEPS pou fanmi ki gen senk (5) moun oswa plis kote HRA 
te detèmine fanmi yo ka pa jwenn lojman nan 90 jou k ap vini yo nan pri lwaye ki 
akseptab anba règ la. (Gade seksyon 4, 5, 11 ak 18 règ ki pwopoze a.) Pou kounye a, 
gen yon règ annijans ki anvigè epi ki otorize HRA pou fè ogmantasyon sa yo, malgre 
egzistans dispozisyon Chapit 7 ak 8. Amannman yo pwopoze nan règ sa a pral pèmèt 
HRA kontinye asire pwogram èd pou lwaye ki la deja kapab fè konpetisyon nan mache 
byen imobilye a nan New York. 

 

• Otorize HRA pou fè peman èd pou lwaye pou yon ane davans ba yon mèt kay ki fè yon 
kontra lwaye avèk yon moun patisipan nan pwogram nan pou yon apatman yo te itilize 
kòm abri DHS imedyatman anvan yo siyen kontra lwaye a. (Gade seksyon 4, 6, 11 ak 17 
règ ki pwopoze a.) Pou kounye a, gen yon règ annijans anvigè ki otorize HRA pou fè 
peman sa yo, malgre egzistans dispozisyon Chapit 7 ak 8. Mwayen HRA pou ofri peman 
yo davans anrapò avèk pwogram èd pou lwaye bay yon prim ankourajman pou mèt kay 
yo pou yo aksepte peman LINC ak CITYFEPS pou apatman yo itilize kòm abri DHS nan 
moman an, k ap diminye kantite fanmi k ap viv nan abri DHS pandan y ap retounen nan 
apatman lojman nesesè ki pa chè nan mache lojman Vil New York. Lè apatman yo gen 
fanmi ladan yo nan moman epi si fanmi yo kalifye pou LINC oswa CITYFEPS, mèt kay 
yo ap gen yon prim ankourajman pou yo fè kontra pwaye avèk fanmi sa yo, sa k ap 
pèmèt fanmi yo soti nan abri a pandan y ap rete nan menm apatman lojman an. Sa pral 
bay plis estabilite pou fanmi sa yo epitou sa ap evite nesesite pou transfere yo nan lòt 
plasman abri pandan y ap chèche apatman ki disponib yo. 

 

• Agrandi pwogram LINC I, II, III ak VI ki la sèlman pou fanmi ki gen timoun, pou fanm 
ansent yo. (Gade seksyon 1-3, 7 ak 14 règ ki pwopoze a.) Amannman sa yo pral pèmèt 
fanmi kalifye ki gen ladan sèlman yon fanm ansent patisipe nan pwogram LINC I, II, III 
ak VI, olye yo gen pou rete tann jouk apre yo akouche pou yo kite abri a epi pou yo ale 
nan lojman kote yo kapab jwen èd LINC pou lwaye a. (LINC IV ak V ak CITYFEPS 
disponib deja pou fanmi ki gen sèlman yon fanm ansent.) 

• Ogmante kantite tan kote yon moun ka konteste yon desizyon ofisye odyans lan ant 
senk (5) jou ouvrab apre yo bay desizyon a kenz (15) jou ouvrab apati dat HRA voye 
desizyon an. (Gade seksyon 8, 12, 15 ak 19 règ ki pwopoze a.) 

 

• Fè konnen chofaj ak dlo cho dwe fè pati nan pri lwaye a. (Gade seksyon 9, 13 ak 20 règ 
ki pwopoze a.) 

 

• Fè konnen nenpòt kay yo bay èd LINC I, II oswa III pou lwaye dwe gen adrès li andedan 
Vil New York. (Gade seksyon 10 règ ki pwopoze a.) (Règ ki detèmine pwogram LINC IV, 
V ak VI ak pwogram CITYFEPS deja gen ladan dispozisyon ki limite èd pou lwaye a pou 
kay ki andedan Vil New York.)  

Answit, règ yo pwopoze a gen ladan yon kantite amannman teknik nan dispozisyon ki dekri 
kijan yo kalkile kantite lajan èd pou lwaye a ak kotizasyon moun k ap patisipe nan pwogram 
nan. (Gade seksyon 4, 7 ak 11). Finalman, HRA pwopoze pou sispann Chapit 9 Tit 68 Règ Vil 
New York, paske règ sa a yo pwopoze a ap mete dispozisyon ki nan Chapit 9 la nan moman an 
nan Chapit 7 ak 8 Tit 68 Règ Vil New York. (Gade seksyon 21 règ ki pwopoze a.) 

Ou ka jwenn administrasyon HRA pou règ sa a nou pwopoze a nan seksyon 34, 56, 61, 62, 77 
ak 131 Lwa New York sou Sèvis Sosyal ak seksyon 603 ak 1043 Manman-Lwa Vil New York, ki 
dwe jwenn apwobasyon Eta a, epitou ki annatant.  

 
Nouvo tèks la souliyen. 
Tèks ki efase a nan [kwochè].  
 

Seksyon 1. Sou-paragraf (B) paragraf (1) sou-divizyon (a) seksyon 7-03 tit 68 Règ vil 
New York amande pou yo li jan sa endike anba la a: 

(B) Fanmi yo dwe gen ladan yon timoun ki satisfè kritè ki endike nan Seksyon 369.2(c) Tit 18 
Kòd, Règ ak Règleman New York oswa yon fanm ansent; 

§ 2. Sou-paragraf (B) paragraf (1) sou-divizyon (a) seksyon 7-04 tit 68 Règ vil New York 
amande pou yo li jan sa endike anba la a: 

(B) Fanmi yo dwe gen ladan yon timoun ki satisfè kritè ki endike nan Seksyon 369.2(c) Tit 18 
Kòd, Règ ak Règleman New York oswa yon fanm ansent; 

§ 3. Sou-paragraf (B) paragraf (1) sou-divizyon (a) seksyon 7-05 tit 68 Règ vil New York 
amande pou yo li jan sa endike anba la a: 

(B) Fanmi yo dwe gen ladan yon timoun ki satisfè kritè ki endike nan Seksyon 369.2(c) Tit 18 
Kòd, Règ ak Règleman New York oswa yon fanm ansent; 

§ 4. Sou-divizyon (a) seksyon 7-06 tit 68 Règ vil New York amande pou yo li jan sa 
endike anba la a: 

(a) Pwogram Èd LINC I ak LINC II pou Lwaye. 

(1) Pri maksimòm lwaye yon kay ka aplike pou èd pou lwaye pandan premye ane èd 
LINC I oswa LINC II kay la pou lwaye a pa dwe depase kantite lajan ki endike nan tablo 
anba la a, men HRA ka fè kèk eksepsyon sou yon baz ka-pa-ka si lwaye a: (i) rezonab 
anrapò avèk dènye pri lwaye yo pou apatman ki ka konpare nan mache prive ki pa 
jwenn èd; (ii) pa depase dènye pri lwaye yo pou pwopriyetè yo parapò avèk apatman ki 
pa deliks epi ki pa jwenn èd; epi (iii) pa depase Estanda Peman ane 2014 avèk Koupon 
Seksyon 8 Administrasyon Lojman (Housing Authority) Vil New York pou menm kalite 
apatman an; depi, men, si HRA detèmine akòz dènye kondisyon mache a, li ka pa posib 
pou fanmi ki gen senk (5) moun oswa plis ap kapab jwenn lojman nan 90 jou k ap vini yo 
nan pri lwaye ki akseptab anba sou-divizyon sa a, HRA ka, dapre jijman pa li, ogmante 
pri maksimòm lwaye ki akseptab yo pou fanmi sa yo jiska 130 pousan Estanda Peman 
ane 2014 Koupon Seksyon 8 Administrasyon Lojman Vil New York pou apatman yo pou 
kantite moun ki nan fanmi an. Si HRA fè [yon eksepsyon konsa] nenpòt eksepsyon 
dapre sou-divizyon sa a, HRA dwe peye diferans ant pri lwaye ki apwouve a ak kantite 
lajan maksimòm pri lwaye ki endike nan tablo anba la a.  

Kantite Moun 
ki nan Kay la 

1 2 3 4 5 6 7 8 

Pri Maksimòm 
Lwaye 

$914 $1,028 $1,200 $1,257 $1,428 $1,542 $1,599 $1,714 

 
(2) Kotizasyon yon moun k ap patisipe nan pwogram nan pou trant pousan revni total 
fanmi a anvan dediksyon nan moman otantifikasyon an oswa renouvèlman an, plis 
kantite lajan nenpòt ogmantasyon nan pri lwaye a ki akseptab anba paragraf (2) sou-
divizyon (l) seksyon 7-09 chapit sa a ki depase pri lwaye akseptab pou fanmi an jan yo 
detèmine sa dapre paragraf (1) sou-divizyon sa a, ap vin obligatwa epi se fanmi a k ap 
peye li dirèkteman ba mèt kay la chak mwa. [Kotizasyon moun k ap patisipe nan 
pwogram nan] N ap retire peman sa yo nan pri lwaye a pa mwa [kantite lajan pri 
maksimòm lwaye nan ki endike nan tablo nan paragraf (1) sou-divizyon sa a] pou 
detèmine kantite lajan èd pou lwaye a pa mwa. HRA dwe peye kantite lajan èd pa mwa 
pou lwaye a dirèkteman ba mèt kay la chak mwa pandan tout kantite tan fanmi moun k 
ap patisipe nan pwogram nan rete kalifye epitou si finansman pou pwogram nan rete 
disponib, men HRA, selon jijman pa li, ka fè peman èd pou lwaye a pou yon ane davans 
ba yon mèt kay ki fè yon kontra lwaye avèk yon moun k ap patisipe nan pwogram nan 
pou yon apatman yo te itilize kòm abri DHS imedyatman anvan yo siyen kontra lwaye a. 
[Anplis kotizasyon moun k ap patisipe nan pwogram nan, moun k ap patisipe nan 
pwogram nan dwe responsab pou peye nenpòt ogmantasyon nan pri lwaye a yo aksepte 
anba paragraf (2) sou-divizyon (m) seksyon 7-09 chapit sa a.] 

§ 5. Paragraf (1) sou-divizyon (b) seksyon 7-06 tit 68 Règ vil New York amande pou yo li 
jan sa endike anba la a: 
 
(b) Pwogram Èd LINC III pou Lwaye Kay. 

(1) [Sof jan sa endike anba la a], Kantite [lajan maksimòm èd LINC III pou lwaye a ak pri 
maksimòm lwaye] èd LINC III pou lwaye a ka aplike pa dwe depase kantite lajan ki 
endike nan tablo anba la a, sof HRA ka fè kèk eksepsyon nan kantite lajan maksimòm 
pri lwaye a sou yon baz ka-pa-ka si pri lwaye a: (i) rezonab anrapò avèk dènye pri lwaye 
yo pou apatman ki ka konpare nan mache prive ki pa jwenn èd; (ii) pa depase dènye pri 
lwaye yo pou pwopriyetè yo parapò avèk apatman ki pa deliks epi ki pa jwenn èd; epi (iii) 
pa depase Estanda Peman ane 2014 avèk Koupon Seksyon 8 Administrasyon Lojman 
(Housing Authority) Vil New York pou menm kalite apatman an; depi, men, si HRA 
detèmine akòz dènye kondisyon mache a, li ka pa posib pou fanmi ki gen senk (5) moun 
oswa plis ap kapab jwenn lojman nan 90 jou k ap vini yo nan pri lwaye ki akseptab anba 
sou-divizyon sa a, HRA ka, dapre jijman pa li, ogmante pri maksimòm lwaye ki akseptab 
yo pou fanmi sa yo jiska 130 pousan Estanda Peman ane 2014 Koupon Seksyon 8 
Administrasyon Lojman Vil New York pou apatman yo pou kantite moun ki nan fanmi an. 
Si HRA fè [yon eksepsyon konsa] nenpòt eksepsyon dapre sou-divizyon sa a, HRA dwe 
peye diferans ant pri lwaye ki apwouve a ak kantite lajan maksimòm pri lwaye ki endike 
nan tablo anba la a. Sof jan sa endike nan sou-paragraf (D) paragraf (2) sou-divizyon sa 
a, kantite lajan maksimòm èd LINC III pou lwaye a pa dwe depase kantite lajan ki endike 
nan tablo anba la a.  

Kantite Moun ki 
nan Kay la 

1 2 3 4 5 6 7 8 

Pri Maksimòm 
Lwaye 

$914 $1,028 $1,200 $1,257 $1,428 $1,542 $1,599 $1,714 

Èd Maksimòm 
pou Lwaye  

$637 $745 $800 $807 $927 $1,018 $1,053 $1,168 

§ 6. Paragraf (2) sou-divizyon (b) seksyon 7-06 tit 68 Règ vil New York amande avèk 
yon nouvo paragraf ki ajoute sou li pou yo li jan sa endike anba la a: 
 
(H) HRA dwe peye kantite lajan èd pa mwa pou lwaye a dirèkteman ba mèt kay la chak mwa 
pandan tout kantite tan fanmi moun k ap patisipe nan pwogram nan rete kalifye epitou si 
finansman pou pwogram nan rete disponib, men HRA, selon jijman pa li, ka fè peman èd pou 
lwaye a pou yon ane davans ba yon mèt kay ki fè yon kontra lwaye avèk yon moun k ap 
patisipe nan pwogram nan pou yon apatman yo te itilize kòm abri DHS imedyatman anvan yo 
siyen kontra lwaye a. Malgre nenpòt dispozisyon seksyon sa a ki pa konsistan, (i) yo dwe kalkile 
nenpòt peman lwaye a davans dapre kantite moun ki nan fanmi an nan moman yo siyen kontra 
lwaye a epi (ii) si kantite lajan èd lwaye fanmi an ta redui anba sou-divizyon pandan ane lè yo te 
fè peman èd pou lwaye a davans, fanmi an ap gen obligasyon pou peye diferans lan ba HRA. 
Si fanmi an pa peye diferans lan ba HRA pandan ane lè yo te fè peman èd pou lwaye a davans, 
HRA dwe gen dwa pou touche diferans lan nan men fanmi an. 

§ 7. Paragraf (3) sou-divizyon (b) seksyon 7-06 tit 68 Règ vil New York amande pou yo li 

jan sa endike anba la a: 

(3) Si yon fanmi k ap resevwa èd LINC III pou lwaye vin pa kalifye pou Èd Piblik (Public 
Assistance) paske revni fanmi an ogmante oswa paske fanmi an pa gen yon timoun ankò ki 
satisfè kritè ki endike nan Seksyon 369.2(c) Tit 18 Kòd, Règ ak Règleman New York oswa yon 
fanm ansent, kotizasyon trant pousan revni total anvan dediksyon yon moun k ap patisipe nan 
pwogram nan, plis kantite lajan nenpòt ogmantasyon nan pri lwaye a anba paragraf (2) sou-
divizyon (l) seksyon 7-09 chapit sa a ki depase pri lwaye akseptab fanmi an dapre paragraf (1) 
sou-divizyon sa a, ap obligatwa epi se fanmi an ki dwe peye li dirèkteman ba mèt kay la chak 
mwa. [Kotizasyon moun k ap patisipe nan pwogram nan] Y ap retire peman sa yo nan [kantite 
lajan maksimòm pri lwaye a ki endike nan tablo ki nan paragraf (1) sou-divizyon sa a] pri lwaye 
a pa mwa pou detèmine kantite lajan èd pri lwaye a pa mwa. [HRA dwe peye èd pou lwaye a pa 
mwa dirèkteman ba mèt kay la chak mwa pou tout kantite tan moun k ap patisipe nan pwogram 
nan rete kalifye epitou si finansman pou pwogram nan rete disponib. Anplis kotizasyon moun k 
ap patisipe nan pwogram nan, moun k ap patisipe nan pwogram nan dwe responsab pou peye 
nenpòt ogmantasyon nan pri lwaye ki akseptab anba paragraf (2) sou-divizyon (l) seksyon 7-09 
chapit sa a.] Kotizasyon moun nan fanmi an k ap patisipe nan pwogram nan chak mwa ak 
kantite lajan èd pou lwaye a p ap chanje pandan rès ane fanmi an nan pwogram nan pou 
kounye a, kèlkeswa chanjman ki genyen nan kantite moun ki nan fanmi an oswa nan revni an, 
epitou li dwe kontinye kalkile dapre paragraf sa a pandan tout tan fanmi an rete kalifye pou 
pwogram nan menmsi fanmi an vin kalite pita pou Èd Piblik oswa menmsi fanmi an gen yon 
timoun ankò ki satisfè kritè ki endike nan Seksyon 369.2(c) Tit 18 Kòd, Règ ak Règleman New 
York. 

§ 8. Paragraf (1) sou-divizyon (m) seksyon 7-08 tit 68 Règ vil New York amande pou yo 
li jan sa endike anba la a: 

(1) Yon kontestasyon kont yon desizyon yon ofisye odyans ka fèt alekri ba Manm Komisyon 
HRA oswa ba yon moun li deziyen dapre pwosedi ki dekri nan avi ki akonpaye desizyon odyans 
lan nan omwen [senk] kenz jou ouvrab apre [livrezon] HRA voye desizyon ofisye odyans lan. 
Dosye devan Manm Komisyon an dwe gen ladan dosye odyans lan, desizyon ofisye odyans lan 
ak nenpòt deklarasyon sou sèman, prèv ki nan dokiman, oswa diskisyon alekri moun k ap viv 
nan abri a oswa moun k ap patisipe nan pwogram LINC I oswa LINC III ka vle soumèt. 
 

§ 9. Sou-divizyon (i) seksyon 7-09 tit 68 Règ vil New York amande pou yo li jan sa 
endike anba la a: 

(i) Yon mèt kay ki siyen yon kontra lwaye avèk moun nan kay k ap resevwa èd pou lwaye anba 
nenpòt nan Pwogram Èd LINC yo pou Lwaye gen entèdiksyon pou egzije, mande oswa 
resevwa nenpòt kantite anplis lwaye a oswa frè yo jan san endike nan kontra lwaye a kèlkeswa 
nenpòt chanjman nan kantite moun ki nan kay la. Frè pou chofaj ak dlo cho dwe fè pati nan pri 
lwaye a. Yon mèt kay ki egzije, mande oswa resevwa nenpòt kantite lajan anplis sa ki endike 
nan kontra lwaye a ap tonbe anba entèdiksyon pou patisipe nan nenpòt pwogram èd HRA pou 
lwaye, epi li ka tonbe anba entèdiksyon tou pou patisipe nan lòt pwogram èd pou lwaye ki anba 
kontwòl Minisipalite Vil New York. Anvan HRA mete yon mèt kay sou yon lis diskalifikasyon, 
HRA ap bay preyavi pou mèt kay la ak yon posiblite pou mèt kay la konteste sa alekri. 

§ 10. Seksyon 7-09 tit 68 Règ Vil New York amande avèk yon nouvo sou-divizyon (m) ki 
ajoute ladan, ki dwe li jan sa endike anba la a: 

(m) Èd LINC I, LINC II ak LINC III pou lwaye pa dwe aplike sou nenpòt kay ki deyò Vil New 
York. 

§ 11. Sou-divizyon (a) seksyon 7-14 tit 68 Règ vil New York amande pou yo li jan sa 
endike anba la a: 

(a) Lokasyon Apatman. 

(1) Kote moun nan yon fanmi ki konfime pou resevwa oswa k ap resevwa èd LINC IV 
oswa LINC V pou lwaye fè yon kontra lwaye pou yon apatman, pandan premye ane 
kontra lwaye a, pri maksimòm lwaye pa mwa apatman an pa dwe depase kantite lajan ki 
endike nan tablo ki anba la a, men HRA ka fè eksepsyon sou yon baz ka-pa-ka si pri 
lwaye a: (i) rezonab anrapò avèk dènye pri lwaye yo pou apatman ki ka konpare nan 
mache prive ki pa jwenn èd; (ii) pa depase dènye pri lwaye yo pou pwopriyetè yo parapò 
avèk apatman ki pa deliks epi ki pa jwenn èd; epi (iii) pa depase Estanda Peman ane 
2014 avèk Koupon Seksyon 8 Administrasyon Lojman (Housing Authority) Vil New York 
pou menm kalite apatman an; depi, men, si HRA detèmine akòz dènye kondisyon 
mache a, li ka pa posib pou fanmi ki gen senk (5) moun oswa plis ap kapab jwenn 
lojman nan 90 jou k ap vini yo nan pri lwaye ki akseptab anba sou-divizyon sa a, HRA 
ka, dapre jijman pa li, ogmante pri maksimòm lwaye ki akseptab yo pou fanmi sa yo jiska 
130 pousan Estanda Peman ane 2014 Koupon Seksyon 8 Administrasyon Lojman Vil 
New York pou apatman yo pou kantite moun ki nan fanmi an. Si HRA nenpòt eksepsyon 
dapre sou-divizyon sa a, HRA dwe peye diferans ant pri lwaye ki apwouve a ak kantite 
lajan maksimòm pri lwaye ki endike nan tablo anba la a.  

 

Kantite Moun 
ki nan Kay la 

1 2 3 4 5 6 7 8 

Pri 
Maksimòm 
Lwaye pou 
LINC IV 

$1,028 $1,028 $1,200 $1,257 $1,428 $1,542 $1,599 $1,714 

Pri 
Maksimòm 
Lwaye pou 
LINC V 

$914 $1,028 $1,200 $1,257 $1,428 $1,542 $1,599 $1,714 

(2) Kotizasyon yon moun k ap patisipe nan pwogram nan pou trant pousan revni total 
fanmi a anvan dediksyon nan moman otantifikasyon an oswa renouvèlman an, plis 
kantite lajan nenpòt ogmantasyon nan pri lwaye a ki akseptab anba paragraf (2) sou-
divizyon (l) seksyon 7-09 chapit sa a ki depase pri lwaye akseptab pou fanmi an jan yo 
detèmine sa dapre paragraf (1) sou-divizyon sa a, ap vin obligatwa epi se fanmi a k ap 
peye li dirèkteman ba mèt kay la chak mwa. [Kotizasyon moun k ap patisipe nan 
pwogram nan] Y ap retire peman sa yo nan pri lwaye a pa mwa pou detèmine kantite 
lajan èd nan lwaye a pa mwa. HRA dwe peye kantite lajan èd pa mwa pou lwaye a 
dirèkteman ba mèt kay la chak mwa pandan tout kantite tan fanmi moun k ap patisipe 
nan pwogram nan rete kalifye epitou si finansman pou pwogram nan rete disponib, men 
HRA, selon jijman pa li, ka fè peman èd pou lwaye a pou yon ane davans ba yon mèt 
kay ki fè yon kontra lwaye avèk yon moun k ap patisipe nan pwogram nan pou yon 
apatman yo te itilize kòm abri DHS imedyatman anvan yo siyen kontra lwaye a. [Anplis 
kotizasyon moun k ap patisipe nan pwogram nan, moun k ap patisipe nan pwogram nan 
dwe responsab pou peye nenpòt ogmantasyon nan pri lwaye a ki akseptab anba sou-
divizyon (I) seksyon 7-17 chapit sa a.] 

§ 12. Paragraf (1) sou-divizyon (m) seksyon 7-16 tit 68 Règ vil New York amande pou yo 
li jan sa endike anba la a: 

(1) Yon kontestasyon kont yon desizyon yon ofisye odyans ka fèt alekri ba Manm Komisyon 
HRA oswa ba yon moun li deziyen dapre pwosedi ki dekri nan avi ki akonpaye desizyon odyans 
lan nan omwen [senk] kenz jou ouvrab apre [livrezon] HRA voye desizyon ofisye odyans lan. 
Dosye devan Manm Komisyon an dwe gen ladan dosye odyans lan, desizyon ofisye odyans lan 
ak nenpòt deklarasyon sou sèman, prèv ki nan dokiman, oswa diskisyon alekri Adilt Sanzabri a 
oswa moun k ap patisipe nan pwogram LINC IV oswa LINC V ka vle soumèt.  

§ 13. Sou-divizyon (h) seksyon 7-17 tit 68 Règ vil New York amande pou yo li jan sa 
endike anba la a: 

(h) Yon mèt kay oswa yon lokatè prensipal ki fè yon kontra lwaye oswa yon kontra lokasyon 
avèk yon fanmi k ap resevwa èd LINC IV oswa LINC V pou lwaye gen entèdiksyon pou egzije, 
mande, oswa resevwa nenpòt lajan, machandiz oswa sèvis anplis peman lwaye a ak nenpòt frè 
ki anvigè jan sa endike nan kontra lwaye a oswa nan kontra lokasyon an kèlkeswa nenpòt 
chanjman ki genyen nan kantite moun ki nan fanmi an oswa nan revni fanmi an. Frè pou chofaj 
ak dlo cho dwe fè pati nan pri lwaye a. Si yon mèt kay oswa yon lokatè prensipal ki egzije, 
mande oswa resevwa nenpòt kantite lajan anplis, machandiz oswa sèvis anplis peman lwaye a 
oswa nenpòt frè ki anvigè jan sa endike nan kontra lwaye a oswa kontra lokasyon an, mèt kay 
sa a ap jwenn entèdiksyon pou patisipe pidevan nan nenpòt pwogram èd HRA pou lwaye, epi li 
ka tonbe anba entèdiksyon tou pou patisipe nan lòt pwogram èd pou lwaye ki anba kontwòl 
Minisipalite Vil New York. Anvan HRA mete yon mèt kay oswa yon lokatè prensipal sou yon lis 
diskalifikasyon, HRA ap bay preyavi pou mèt kay la oswa pou lokatè prensipal la ak yon 
posiblite pou li fè yon kontestasyon alekri. 

§ 14. Sou-paragraf (B) paragraf (1) sou-divizyon (a) seksyon 7-20 tit 68 Règ vil New 
York amande pou yo li jan sa endike anba la a: 

(B) Fanmi yo dwe gen ladan yon timoun ki satisfè kritè ki endike nan Seksyon 369.2(c) Tit 18 
Kòd, Règ ak Règleman New York oswa yon fanm ansent; 

§ 15. Paragraf (1) sou-divizyon (m) seksyon 7-23 tit 68 Règ vil New York amande pou yo 
li jan sa endike anba la a: 

(1) Yon kontestasyon kont yon desizyon yon ofisye odyans ka fèt alekri ba Manm Komisyon 
HRA oswa ba yon moun li deziyen dapre pwosedi ki dekri nan avi ki akonpaye desizyon odyans 
lan anvan [senk] kenz jou ouvrab apre [livrezon] HRA voye desizyon ofisye odyans lan. Dosye 
devan Manm Komisyon an dwe gen ladan dosye odyans lan, desizyon ofisye odyans lan ak 
nenpòt deklarasyon sou sèman, prèv ki nan dokiman, oswa diskisyon alekri moun k ap viv nan 
abri a oswa moun k ap patisipe nan pwogram LINC VI ka vle soumèt. 
 

§ 16. Sou-divizyon (a) seksyon 8-05 tit 68 Règ vil New York amande pou yo li jan sa 
endike anba la a: 

(a)  Sof jan sa endike nan [sou-divizyon (g) ak (h)] seksyon sa a, ak moman apwobasyon an 
dapre paragraf (2) sou-divizyon (a) seksyon 8-03 oswa 8-04 chapit sa a, kantite lajan 
maksimòm sipleman CITYFEPS pou lwaye ak pri maksimòm lwaye kote nou ka bay sipleman 
lwaye CITYFEPS pa dwe depase kantite lajan ki endike nan tablo anba la a.  

Kantite 
Moun ki 
nan Kay la 

1 2 3 4 5 6 7 8 

Pri 
Maksimòm 
Lwaye 

$1,213 $1,268 $1,515 $1,515 $1,956 $1,956 $2,197 $2,197 

Sipleman 
Maksimòm 
CITYFEPS 
pou Lwaye 

$936 $985 $1,115 $1,065 $1,455 $1,432 $1,651 $1,651 

 

§ 17. Paragraf (j) Seksyon 8-05 tit 68 Règ vil New York amande pou yo li jan sa endike 
anba la a: 

(j) HRA dwe peye sipleman lwaye CITYFEPS dirèkteman ba mèt kay la chak mwa pandan tout 
kantite tan fanmi moun k ap patisipe nan pwogram nan rete kalifye epitou si finansman pou 
pwogram nan rete disponib, men HRA, selon jijman pa li, ka fè peman sipleman lwaye a pou 
yon ane davans ba yon mèt kay ki fè yon kontra lwaye avèk yon moun k ap patisipe nan 
pwogram nan pou yon apatman yo te itilize kòm abri DHS imedyatman anvan yo siyen kontra 
lwaye a.. Malgre nenpòt dispozisyon seksyon sa a ki pa konsistan, (i) yo dwe kalkile nenpòt 
peman sipleman lwaye a davans dapre kantite moun ki nan fanmi an nan moman yo siyen 
kontra lwaye a epi (ii) si kantite lajan èd sipleman lwaye fanmi an ta redui anba seksyon sa a 
pandan ane lè yo te fè peman sipleman lwaye a davans, fanmi an ap gen obligasyon pou peye 
diferans lan ba HRA. Si fanmi an pa peye diferans lan ba HRA pandan ane lè yo te fè peman 
sipleman lwaye a davans, HRA dwe gen dwa pou touche diferans lan nan men fanmi an. [Anplis 
nenpòt kotizasyon patisipan nan pwogram nan, fanmi yo dwe responsab pou peye nenpòt 
ogmantasyon nan pri lwaye a ki otorize anba chapit sa a.]  

§ 18. Seksyon 8-05 tit 68 Règ Vil New York amande avèk yon nouvo sou-divizyon (k) ki 
ajoute ladan, ki dwe li jan sa endike anba la a: 

(k) Malgre nenpòt dispozisyon seksyon sa a ki pa konsistan, si HRA detèmine akòz kondisyon 
mache a nan moman an, li ka pa posib pou fanmi ki gen senk (5) oswa plis moun ap kapab 
jwenn lojman nan 90 jou k ap vini yo nan pri lwaye ki akseptab anba seksyon sa a, HRA ka, 
selon jijman pa li, ogmante pri maksimòm lwaye nan kote sipleman lwaye CITYFEPS ka aplike 
dapre sou-divizyon (a) seksyon sa a jiska 130 pousan Estanda Peman ane 2014 Koupon 
Seksyon 8 Administrasyon Lojman Vil New York pou apatman pou kantite moun ki nan fanmi 
an.  

§ 19. Paragraf (1) sou-divizyon (m) seksyon 8-08 tit 68 Règ vil New York amande pou yo 
li jan sa endike anba la a: 
 
(1) Yon kontestasyon kont yon desizyon yon ofisye odyans ka fèt alekri ba Manm Komisyon 
HRA oswa ba yon moun li deziyen dapre pwosedi ki dekri nan avi ki akonpaye desizyon odyans 
lan anvan [senk] kenz jou ouvrab apre [livrezon] HRA voye desizyon ofisye odyans lan. Dosye 
devan Manm Komisyon an dwe gen ladan dosye odyans lan, desizyon ofisye odyans lan ak 
nenpòt deklarasyon sou sèman, prèv ki nan dokiman, oswa diskisyon alekri moun k ap viv nan 
abri a oswa moun ki aplike a oswa moun k ap patisipe nan pwogram nan ka vle soumèt. 
 

§ 20. Sou-divizyon (e) seksyon 8-09 tit 68 Règ vil New York amande pou yo li jan sa 
endike anba la a: 
 
(e) Yon mèt kay ki siyen yon kontra lwaye oswa yon lòt akò lwaye avèk fanmi epi k ap resevwa 
sipleman CITYFEPS pou lwaye gen entèdiksyon pou egzije, mande oswa resevwa nenpòt 
kantite peman lwaye anplis oswa frè yo jan san endike nan kontra lwaye a kèlkeswa nenpòt 
chanjman nan kantite moun ki nan kay la. Frè pou chofaj ak dlo cho dwe fè pati nan pri lwaye a. 
Yon mèt kay ki egzije, mande oswa resevwa nenpòt kantite lajan anplis sa ki endike nan kontra 
lwaye a oswa nan akò lokasyon an ap tonbe anba entèdiksyon pou patisipe nan nenpòt 
pwogram sipleman lwaye HRA oswa nan pwogram èd pou lwaye epitou li ka tonbe anba 
entèdiksyon pou patisipe nan lòt pwogram sipleman lwaye oswa nan pwogram èd pou lwaye ki 
anba kontwòl Minisipalite Vil New York. Anvan HRA mete yon mèt kay sou yon lis 
diskalifikasyon, HRA ap bay preyavi pou mèt kay la ak yon posiblite pou mèt kay la konteste sa 
alekri. 
 
 § 21. Chapit 9 tit 68 Règ Vil New York, ki konsène pi gwo pri maksimòm lwaye ak 
peman lwaye davans pou sèten fanmi ki kalifye pou pwogram LINC I, LINC II, LINC III, LINC IV, 
LINC V, oswa CITYFEPS, SISPANN. 

NEW YORK CITY LAW DEPARTMENT 

DIVISION OF LEGAL COUNSEL 

100 CHURCH STREET 

NEW YORK, NY 10007 

212-356-4028 

 

KONFIMASYON DAPRE 

KONSTITISYON VIL LA § 1043(d) 

 

TIT RÈG LA: Peman ba Mèt Kay yo ak Sibvansyon ki Ogmante pou Pri Lwaye pou Gwo 
Fanmi yo (Règ Pèmanan) 

NIMEWO REFERANS: 2015 RG 087 

AJANS KI PREPARE RÈG LA: Administrasyon Resous Imèn 

 

  Mwen konfime biwo sa a te revize règ ki pwopoze epi ki endike anwo a jan sa 
obligatwa dapre seksyon 1043(d) Konstitisyon Vil New York, epitou règ ki pwopoze epi ki 
endike anwo a: 
 

(i) prepare tankou pou reyalize objektif dispozisyon lwa ki bay otorizasyon an; 

(ii) pa nan konfli avèk lòt règ ki anvigè; 

(iii) nan limit ki posib ak apwopriye, prepare sèlman pou reyalize objektif li 
endike a; epi 

(iv) nan limit ki posib ak apwopriye, gen yon deklarasyon pou baz ak objektif 
ki bay yon eksplikasyon aklè sou règ la ak kondisyon règ la enpoze. 

 

/s/ STEVEN GOULDEN    Dat la: 17 Out 2015 

Konseye Jiridik Pwovizwa Sosyete a 

NEW YORK CITY MAYOR’S OFFICE OF OPERATIONS 

253 BROADWAY, 10th FLOOR 
NEW YORK, NY 10007 

212-788-1400 
  
 

KONFIMASYON / ANALIZ  
DAPRE SEKSYON 1043(d) MANMAN-LWA A 

 
 
TIT RÈG LA: Peman ba Mèt Kay yo ak Sibvansyon ki Ogmante pou Pri Lwaye pou Gwo 

Fanmi yo (Règ Pèmanan) 

NIMEWO REFERANS: 2015 RG 087 

AJANS KI PREPARE RÈG LA: HRA 
 
 

Mwen konfime biwo sa a te analize règ ki pwopoze epi ki endike anwo a jan sa obligatwa 
dapre seksyon 1043(d) Konstitisyon Vil New York, epitou règ ki pwopoze epi ki endike anwo a: 

 
(i) Fasil pou konprann epi li ekri nan langaj òdinè pou kominote a oswa kèk 

kominote yo kontwole apa; 
 
(ii) Diminye nèt frè pou peye pou kominote oswa kèk kominote yo kontwole apa ki 

annamoni avèk reyalizasyon objektif règ la ki endike a; epi 
 
(iii) Pa bay yon peryòd atant paske li pa detèmine yon vyolasyon, modifikasyon yon 

vyolasyon, oswa modifikasyon sanksyon ki asosye avèk yon vyolasyon. 
 
 
             /s/ Francisco X. Navarro       18 Out 2015  

Biwo Operasyon Majistra Dat la 
 
 


	KONFIMASYON DAPRE
	KONSTITISYON VIL LA § 1043(d)
	TIT RÈG LA: Peman ba Mèt Kay yo ak Sibvansyon ki Ogmante pou Pri Lwaye pou Gwo Fanmi yo (Règ Pèmanan)
	AJANS KI PREPARE RÈG LA: Administrasyon Resous Imèn
	NIMEWO REFERANS: 2015 RG 087

